
Inarsisartut suleriaasianni 837 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqutit:

1.

Puigortunngortunut pilersaarummi 2013-imeersumit anguniakkat iliuusissatut
pilersaarutit arfineg-marluk anguneqarsimanerlutik? Uani ujartorpakka
anguniagassat arfineg-marluusunit ataasiakkaanit suliagarnermi suliat sumut
killinnersut.

Puigortunngortunut pilersaarummik nutartikkamik Naalakkersuisut
saggummiussagarnissaminnut pilersaaruteqarnerlutik?

Kalaallit Nunaanni puigortunngortut gassiunersut Naalakkersuisut qulaajarnikuuaat?
a) Inogarfinni Kisitsisit ganoq agguataarsimappat?

b) Ukiui ganog agguataarsimappat?

Nuna tamakkerlugu sulisunut atugassianik malittarisassanik/atuakkanik
najoqqutassanik puigortunngortut pitsaasumik inuunegarnissaannik qulakkeerisunik
suliagartogarnikuua makkunani najugagartuni:

a) najugaqarfiit?

b) utoggaat illuini aammalu paaqqinnittarfinni plejehjemmini?

Puigortunngortup puigortunngortutut atugarisai apegqutaatillugit sulianut
malitassanik/atuakkanik najogqutassanik suliagartogarnikuunerluni,
puigortunngortut ataasiakkaat nerisaannut tunngatillugu, ganoq akulikitsigisumik
imertinnegartarnissaat aammalu nangit taarsernegartarnissaat?
Puigortunngornermik eqqugaasut pisortanit ingerlanneqarnera aammalu kommuninit
pinegarnerat sullinnegarnerisalu nakkutigineqarnera ganoq Naalakkersuisut
gulakkeersinnaavaat?

Puigortunngortunut sullissisut ilinniartitaanerat Naalakkersuisunit ganoq
gulakkeernegarpa?

(Inatsisartunut ilaasortaq Paneeraq Olsen, Naleraq)

Tunngavilersuut

EM/2013-imut atatillugu taamanikkut Naalakkersuisuusup puigortunngortunut pilersaarut arfineq-
marlunnik iliuusissanik imagartoq ukuninngalu qulequtalik sagqummiuppaa:

1.

2.
3.
4

Peqqginnisagarfik

Kommunit akisussaaffi

Susassaqgarfinnut assigiinngitsinut susassagarfinni sulegatigiinneq
Ilagutaasut suleqgatiginegarnerat

5. Ilinniartitaanermik iliuusissat

6. Pitsaassutsimik ineriartortitsineq aammalu pitsaassutsimik qulakkeerinninneq
puigortunngortut iluanni

7. Pitsaaliuineq pasisitsiniaanerlu.

Kalaallit Nunaanni puigortunngornermik innuttaasut eqqornegartartut amerligaluttuinnarnerat
ersareqaag. Taamaattumik Naleggamiit pingaartipparput innuttaasut sumiluunniit
najugaqgaraluarunik assigiimmik sullinneqarlutillu ikiornegartarnissaat.

Puigortunngornermik innuttaasut eqgorneqartut ilaat ogalussinnaajunnaartarput aammalu
apeqqutigineqartartut paasisinnaajuaannarneq ajorpaat aammalu isummerfigisinnaangunnartarlugit
ilaallu innangaannartunngortarput. Taamaattumik suli pingaarutegarnerulerpoq sulisunik
ilinniartitsinissag aammalu puigortunngortut tamarmik ikiorsernegarsinnaanissat, ilaqutaasullu
sulegatiginegarnissaata aallartinnegarnissaa pisariagarpog.

Kissaatigaara ullut suliffiusut qulit iluini apegqutegaatima akinegarnissaa.



